
                                                                                                                                                  G. TORRENTE 

3.

Sò piscatore e so ncanuso,

Non perdo l'uso de lu piscà.

Lu Sole m'arde ma l'onna guardo

Cu ntenzione de la ncappà.

Tutte s'affollano ca n'hanno mmiria

De sta murena che sto a piglià.

Uh! quant'è bella sta Marenarella,

Me puveriello! me fa murì.

Tutte s'affollano ca n'hanno mmiria

De sta murena che sto a piglià.

Uh! quant'è bella sta Marenarella,

Me puveriello! me fa murì.

 

5.

Tutto Pusillecho, lu Ranatiello,

Pe sti marine, tutto lu Puorto

Io piscanno, sto sempe accuorto,

Se dint'a rezza La pozzo ncappà.

E chisso core me parla e dice:

Statte sicuro, l'hai da piscà.

Uh! quant'è bella sta Marenarella,

Me puveriello! me fa murì.

E chisso core me parla e dice:

Statte sicuro, l'hai da piscà.

Uh! quant'è bella sta Marenarella,

Me puveriello! me fa murì.

 

LYRICS

2.

La varca mia tene u temmone,

Va na saetta tanto ch'è bona.

M'ave sarvato p'ogne tempesta

E sempe lesta stace a sfelà.

Ma mo sto scoglio voglio zumbà.

La luna è chiara, pozzo piscà.

Uh! quant'è bella sta Marenarella,

Me puveriello! me fa murì.

Ma mo sto scoglio voglio zumbà.

La luna è chiara, pozzo piscà.

Uh! quant'è bella sta Marenarella,

Me puveriello! me fa murì.

 

4.

Vaco jettanno senza paura

Nfra li burrasche la sciavechella;

Finchè, crediteme, guascosa e bella

Io na murena Stongo a piglià.

E chisto core che mo patesce,

Appriesso s'ave da cunsulà.

Uh! quant'è bella sta Marenarella,

Me puveriello! me fa murì.

E chisto core che mo patesce,

Appriesso s'ave da cunsulà.

Uh! quant'è bella sta Marenarella,

Me puveriello! me fa murì.

 

6.

Pe tutto Chiaja, Santa Lucia

Sta varca mia la guardia fà.

E cumm'a n'Arco faccia a veletta,

Si na murena pozzo ncappà.

E dint'a rezza quanno la veco

Quanta priezza che voglio fà!

Uh! quant'è bella sta Marenarella,

Me puveriello! me fa murì.

E dint'a rezza quanno la veco

Quanta priezza che voglio fà!

Uh! quant'è bella sta Marenarella,

Me puveriello! me fa murì.

